
Eolas faoin Insint Nua don Eoraip
Tá sé d’aidhm ag an Insint Nua don Eoraip insint nua chuimsitheach don AE a chumadh, insint a bhfuil léiriú ann ar 
shíorfhorás na mór-roinne agus ina gcuirtear san áireamh bunluachanna na hEorpa, mar atá saoirse, daonlathas, dínit 
an duine, comhionannas agus urraim ar chearta an duine.

Tuilleadh eolais faoi shoghluaisteacht agus fostaíocht
Ar fud an AE tháinig daoine óga le chéile chun na hábhair is mó is cás leo agus 
smaointe faoi thodhchaí na hEorpa a phlé. Is fusa anois ná riamh dul ag staidéar 
thar lear san AE a bhuí le saoirse gluaiseachta. Mar sin féin, is údar imní intéirn-
eachtaí gan phá agus na hollscoileanna gan a bheith ag tabhairt leordhóthain 
deiseanna do na mic léinn ar thaithí phraiticiúil a fháil.
Rinneadh plé ar na ceisteanna is tábhachtaí, mar atá roghnú gairmeacha beatha, 
intéirneachtaí gan phá, dóigheanna le cuidiú le daoine óga post a fháil agus an 
tsoghluaisteacht ó Bhallstát go chéile a éascú. Luadh sna comhairliúcháin 
a thábhachtaí atá sé leas a bhaint as buanna daoine agus agus as na rudaí is 
suim leo. Daoine áirithe, ámh, dúirt siad nach fiú staidéar a dhéanamh ar aon 
rud nach mbeadh ina chuidiú post a fháil. Dúradh go bhfuil gairmthreoir agus 
comhairle faoi chinntí gairme a dhéanamh ríthábhachtach chun cuidiú le daoine 
óga roghanna feasacha a dhéanamh.
Údar imní ab ea é, dúradh, gan fáil a bheith go forleitheadach ar eolas faoi chláir 
an AE, faoin tsoghluaisteacht ná faoi roghanna staidéir. B’údar imní, freisin, 
bacainní struchtúracha a bheith rompu sin ar mian leo dul isteach sa mhargadh 
saothair (e.g. easpa cóir iompar áitiúil, easpa post áitiúil, easpa taithí phraiticiúil 
a fháil le linn staidéar ollscoile). Moladh tréimhse taithí oibre a bheith ina cuid 
éigeantach de chláir oideachais agus oiliúna ar an ábhar sin.

Dúradh go raibh daoine óga buartha nach dtabharfaí aird cheart orthu agus nach 
dtugann fostóirí leordhóthain deiseanna dóibh an mianach atá iontu a thai-
speáint ná a gcuid scileanna a fhorbairt. Maíodh, freisin, go bhfuil intéirneachtaí 
gan phá mí-eiticiúil, mífhéaráilte agus neamhriachtanach. Ba cheist mórt-
hábhachta sin, agus ba cheist mórthábhachta freisin intéirneachtaí gan phá 
a dhéanamh, ceann i ndiaidh a chéile, agus gan aon tairiscint fostaíochta a fháil 
ina ndiaidh, rud a laghdaíonn an dóchúlacht post a fháil. Dúradh, dá bhrí sin, gur 
chóir pá a bheith ag dul le hintéirneachtaí.
Dar le daoine óga go bhfuil an tsoghluaisteacht agus an tsaoirse gluaiseachta 
ar cheann de láidreachtaí an AE, ach dá ainneoin sin, is leasc leo cuimhneamh 
ar dhul ag obair thar lear toisc gur doiligh teacht ar eolas faoi phoist agus faoin 
dóigh le cur isteach ar phost i dtíortha eile. Dúradh go gcuireann an t-eolas 
a theastaíonn ar theangacha srian ar dhaoine cónaí a dhéanamh in áiteanna eile, 
agus dá bhrí sin moladh foghlaim teangacha a chur chun cinn.
Sa ghrafaic faisnéise cuirtear i láthair go háirithe na smaointe a tháinig as na 
comhairliúcháin mar aon le staitisticí faoi roinnt de na ceisteanna ar cheart don 
AE tosaíocht a dhéanamh díobh, dar le daoine óga. Is é an chéad chéim eile 
smaointe a chíoradh agus plé a spreagadh bunaithe ar an bhfaisnéis a tugadh 
agus ar na ceisteanna a cuireadh.

